
მედიამონიტორინგი12.07.2016
ტელევიზია  
12.07.2016
არხი: იმედი	
გადაცემა:   ქრონიკა 09:00
უფასო სამედიცინო გასინჯვის აქცია სოფელ ფოკაში მოეწყო. ჯანდაცვის სამინისტროს ორგანიზებით ნინოწმინდის მუნიციპალიტეტში უფასო პროფილაქტიკური კონსულტაცია ადგილობრივებს "იმედის კლინიკის" ექიმებმა გაუწიეს. პაციენტებს ჩაუტარდათ ექოსკოპიური და კარდიოლოგიური გამოკვლევები და დანიშნულების მიღების შემდეგ "ჰუმანითი ჯორჯიას" მიერ გამოყოფილი მედიკამენტები უსასყიდლოდ გადაეცათ.
http://mediamonitoring.ge/mms/includes/video/video.php?id=3764018
რუსთავი2 - კურიერი 08:00- http://mediamonitoring.ge/mms/includes/video/video.php?id=3763995
--- 

11.07.2016
არხი: 	რუსთავი 2
გადაცემა:   კურიერი 21:00
საავადმყოფოების მიმართ ჯანდაცვის სამინისტროს დავალიანებაზე საუბრობენ ნაციონალურ მოძრაობაში. ზურაბ ჭიაბერაშვილი მინისტრს და საყოველთაო ჯანდაცვის სისტემას აკრიტიკებს. მისი თქმით, სახელმწიფოს დავალიანება საავადმყოფოების მიმართ, ჯერ მხოლოდ 2015 წლის მდგომარეობით, 65 მილიონი ლარია. წლის ბოლომდე კი, მთვარობას ამ პროგრამისთვის კიდევ 80 მილიონის დამატება მოუწევს და პრობლემას მაინც ვერ მოაგვარებს. დავით სერგეენკომ განმარტა, რომ უწყებას დავალიანება არ აქვს. http://mediamonitoring.ge/mms/includes/video/video.php?id=3763771
იმედი - ქრონიკა 14:00- http://mediamonitoring.ge/mms/includes/video/video.php?id=3762540
I არხი - მოამბე 16:00-http://mediamonitoring.ge/mms/includes/video/video.php?id=3762828
ტაბულა ტვ - ფოკუსი 19:00- http://mediamonitoring.ge/mms/includes/video/video.php?id=3763741
კავკასია - დღეს 20:30- http://mediamonitoring.ge/mms/includes/video/video.php?id=3763638
რუსთავი2 - კურიერი 18:00- http://mediamonitoring.ge/mms/includes/video/video.php?id=3763383
პალიტრა ტვ - პალიტრა ნიუს 16:00-
http://mediamonitoring.ge/mms/includes/video/video.php?id=3762989
--- 

11.07.2016
არხი: 	რუსთავი 2
გადაცემა:  კურიერი 18:00
ჯანდაცვის სამინისტრომ სასწრაფო სამედიცინო დახმარების მედპრსონალის გადამზადება დაიწყო. სასფავლო კურსი თეორიული და პრაქტიკული კურსისგან შედგება. პირველ ეტაპზე პროგრამაში სამეგრელოსა და სამცხე-ჯავახეთის რეგიონის 15 ექიმი ჩერთო. წლის ბოლომდე ტრენინგი 1700 ექიმსა და ექთანს ჩაუტარდება.
http://mediamonitoring.ge/mms/includes/video/video.php?id=3763384
იმედი - ქრონიკა 14:00-http://mediamonitoring.ge/mms/includes/video/video.php?id=3762493
I არხი - მოამბე 16:00- http://mediamonitoring.ge/mms/includes/video/video.php?id=3762842
მაესტრო - კონტაქტი 15:00-http://mediamonitoring.ge/mms/includes/video/video.php?id=3762477
 ერთსულოვნება - სიახლენი 22:00-
http://mediamonitoring.ge/mms/includes/video/video.php?id=3763854
რუსთავი2 - კურიერი 15:00- http://mediamonitoring.ge/mms/includes/video/video.php?id=3763047
ტვპირველი-დღისამბები13:00- http://mediamonitoring.ge/mms/includes/video/video.php?id=3762562
--- 

11.07.2016
არხი: 	ტელეკომპანია აჭარა
გადაცემა:   ახალი ამბები 21:00
ხულოში მცხოვრებმა მარტოხელა მოხუცმა მამაკაცმა ჩვენს რედაქციას წერილი მოწერა და მთავარ ამბებს დახმარება გვთხოვა. წერს, რომ ის მეუღლის გარდაცვალების შემდეგ 2 წელია სოციალურად დაუცველის სტატუსის მიღებას ვერ ახერხებს. ჩემმა კოლეგებმა დღესვე იმავე პრობლემით კიდევ ერთი მოხუცი გადაიღეს. როგორია მათი ყოველდღიურობა რეპორტაჟში ნახავთ, ასევე გაიგებთ რატომ ვერ იღებენ სტატუსს და როგორია სოციალური სააგენტოს პოზიცია?
http://mediamonitoring.ge/mms/includes/video/video.php?id=3763742
--- 

11.07.2016
არხი: 	I არხი
გადაცემა:  მოამბე 18:00
ბოჩიკაშვილების 10-სულიან ოჯახს, შესაძლოა, სოციალური დახმარება მოუხსნან. ცოლ-ქმარმა, რომელსაც 8 შვილი ჰყავს, სურსათით ვაჭრობა დაიწყო. სწორედ ეს არის მიზეზი, რის გამოც მათ, შესაძლოა, კრიტერიუმი ვეღარ დააკმაყოფილონ. რა ინფორმაცია აქვს ოჯახს და როგორია სოციალური მომსახურების სააგენტოს განმარტება?
http://mediamonitoring.ge/mms/includes/video/video.php?id=3763458
--- 

11.07.2016
არხი: რუსთავი 2
გადაცემა:  კურიერი 15:00
 1 წლის და 10 თვის დემეტრე ქარქაშაძეს სასწრაფო სამედიცინო დახმარება სჭირდება. მას ცერებრალური დამბლის დიაგნოზი დაუსვეს. ოჯახმა მკურნალობისთვის საჭირო ყველა რესურსი ამოწურა.
http://mediamonitoring.ge/mms/includes/video/video.php?id=3763073
--- 

11.07.2016
არხი: 	I არხი
გადაცემა:  ეკონომეტრი
 ივნისში მაისთან შედარებით, ფანასკერტელის ინდექსი 2,4 5-ით შემცირდა. მედიკამენტების ბაზარზე არსებული ფასების მონიტორინგის ბოლო შედეგების მიხედვით, 200 დასახელების მედიკამენტიდან 8 მათგანზე ფასი შემცირდა, ხოლო - დანარჩენზე ფასი უცვლელია. ალბას მონაცემების მიხედვით, ფასები მაინც მაღალია აპრილისა და მარტის თვის მაჩვენებელთან შედარებით. როგორც ორგანიზაციაში განმარტავენ, ფასების ცვლილებაზე გავლენას რამდენიმნე ფაქტორი ახდენს, მათ შორის ლარის კურსი და ფარმაცევტული კომპანიების საფასო პოლიტიკა.
http://mediamonitoring.ge/mms/includes/video/video.php?id=3762892
--- 

11.07.2016
არხი: 	ტვ პირველი
გადაცემა:   დღის ამბები 13:00 
 2016 წლის არჩევნებში ვაკის მაჟორიტარად შესაძლო წარდგენას არ ადასტურებს ჯანდაცვის მინისტრი. დავით სერგეენკოს განცხადებით, მისი წარდგენა არც ვაკეში და არც სხვა რომელიმე რაიონში ამ დრომდე არ იგეგება. ზუსტი ინფორმაცია მაშინ გახდება ცნობილი, როდესაც მმართველი ძალა საარჩევნო სიას ოფიციალურად წარადგენს.
http://mediamonitoring.ge/mms/includes/video/video.php?id=3762456
--- 



ინტერნეტი
11.07.2016	
მედიასაშუალება: http://www.newposts.ge/?l=G&id=113688-%E1%83%94%E1%83%9C%E1%83%9B,%20%E1%83%AD%E1%83%98%E1%83%90%E1%83%91%E1%83%94%E1%83%A0%E1%83%90%E1%83%A8%E1%83%95%E1%83%98%E1%83%9A%E1%83%98,

"ჯანდაცვის სამინისტროს საავადმყოფოების მიმართ დავალიანება სულ უფრო სწარფი ტემპით იმატებს"- ზურაბ ჭიაბერაშვილი,
როგორც ჭიაბერაშვილმა განაცხდა, 2015 წლიდან ჯანდაცვის სამინისტროს საავადმყოფოების მიმართ დაახლოებით 65 მლნ ლარის დავალიანება გადმოჰყვა. „ერთიანი ნაციონალური მოძრაობის“ სამოქალაქო საზოგადოებასთან ურთიერთობის მდივანისა და საგარეჯოს მაჟორიტარობის კანდიდატის ზურაბ ჭიაბერაშვილის თქმით, ჯანდაცვის სამინისტროს საავადმყოფოების მიმართ დავალიანება სულ უფრო სწარფი ტემპით იმატებს. „2015 წლიდან ჯანდაცვის სამინისტროს საავადმყოფოების მიმართ დაახლოებით 65 მლნ ლარის დავალიანება გადმოჰყვა, რომლის ნაწილი დღემდე არაა გადახდილი. პირიქით, სამინისტროს საავადმყოფოების მიმართ დავალიანება სულ უფრო სწარფი ტემპით იმატებს. ისევე, როგორც 2014 და 2015 წლებში, წელსაც საყოველთაო ჯანდაცვის პროგრამის ბიუჯეტი დეფიციტურია და წლის ბოლომდე მას მინიმუმ 75-80 მლნ ლარის დამატება დასჭირდება. თუმცა ეს არ ნიშნავს, რომ ამ შემთხვევაშიც კი საავადმყოფოების მიმართ სრულად დაიფარება. პროგრამის დეფიციტის ზომა და ბოლო თვეების განმავლობაში დავით სერგეენკოს მიერ გადადგმული ნაბიჯები მიუთითებს, რომ ჯანდაცვის მინისტრი უწყების საქმიანობას 9-თვიანი პერსპექტივით უყურებს. „ქართულმა ოცნებამ“ იცის, რომ წააგებს 2016 წლის ოქტომბრის საპარლამენტო არჩევნებს, ან, თუ ძალადობრივი მეთოდებით ხელისუფლების შენარჩუნებას შეეცდება, გეგმა უნდა ჰქონდეს საიმისოდ, როგორ არ გადაუხადოს დავალიანება საავადმყოფოებს. დავით სერგეენკოს წელს გაცემული 01-9/5 ბრძანება სამედიცინო დაწესებულებების კლასიფიკაციის განსაზღვრის თაობაზე ამ მიდგომის ნათელი მაგალითია. საავადმყოფოების დირექტორები შიშობენ, რომ ეს კეთდება საყოველთაო ჯანდაცვის პროგრამიდან ზოგიერთი საავადმყოფოს გამოსარიცხად და მხოლოდ იმ საავადმყოფოების დასატოვებლად, რომლებსაც ფასებზე სამინისტრო წინსაწარ შეუთანხმდება. ამ ბრძანებით სამედიცინო დაწესებულებებს უჩნდებათ ბარიერები იმ სამედიცინო მომსახურებების მიწოდებისთვის, რომლებსაც ისინი ქვეყანაში მოქმედი სანებართვო თუ სალიცენზიო მოთხოვნების შესაბამისად აწარმოებენ. საავადმყოფოთა მნიშვნელოვან ნაწილს, განსაკუთრებით რეგიონებში, შეეზღუდებათ მთელი რიგი მომსახურების მიწოდების უფლება. პაციენტის ტრანსპორტირება დიდი ქალაქებში კი დამატებითი ხარჯია პაციენტის ოჯახისთვის. წლების განმავლობაში, ჯანდაცვის სამინისტრო გვპირდება, რომ მნიშნელოვან ნაბიჯებს გადადგამს მკურნალობის, ასევე, სამედიცინო განათლების ხარისხის გაუმჯობესების კუთხით და შეამცირებს ფასებს წამლებსა და მკურნალობაზე. სანაცვლოდ, კი სამინისტრო ღებულობს ახალ რეგულაციებს, რომლებიც ხელს უშლის ჯანდაცვის სფეროს განვითარებას. ეს მიდგომა ბევრ მაღალი დონის საავადმყოფოს უმძიმეს ფინანსურ მდგომარეობაში ჩააგდებს, რაც, თავის მხრივ, მედპერსონალის ხელფასების გაუცემლობაში, სამედიცინო მომსახურების ხარისხის დაქვეითებასა და პაციენტების მიერ ჯიბიდან გადახდების ზრდაში აისახება. ერთიანი ნაციონალური მოძრაობის მიდგომა კი ისაა, რომ ჯანდაცვის სისტემაში იყოს კვალიფიციური, კარგად ანაზღაურებადი საავადმყოფოები, ამბულატორიები, დიაგნოსტიკური ცენტრები, რომლებიც არამხოლოდ მთავრობისა და კერძო სადაზღვევო კომპანიების მიერ თანხების ანაზღაურებაზე იქნებიან დამოკიდებულნი, არამედ თავისუფალი კონკურენციის პირობებში საშუალება ექნებათ, პაციენტების ხარისხიან მკურნალობაზე იზრუნონ.“- განაცხადა ჭიაბერაშვილმა.
მედიანიუს.ჯი- http://medianews.ge/ge/artsainteresebtnoembershidadekembershidjandatsvissaministrosdarchebatuaratankhebisakoveltaodjandatsvistvis-zurabchiaberashvili/7323

მედიასაშუალება: http://medianews.ge/ge/davitsergeenkozurabchiaberashvilisbraldebebspasukhobs/7324

დავით სერგეენკო ზურაბ ჭიაბერაშვილის ბრალდებებს პასუხობს
ჯანდაცვის მინისტრი, დავით სერგეენკო ნაციონალური მოძრაობის წევრის, ზურაბ ჭიაბერაშვილის ბრალდებებს პასუხობს, რომელიც ჯანდაცვის უწყებას საავადმყოფოებისადმი დავალიანებისა და საყოველთაო ჯანდაცვის სისტემის გამო აკრიტიკებს. ,,მიზანმიმართულად ხდება ასეთი ტიპის განცხადებების გაკეთება. შარშან მთელი წელი ვისმენდით ამას, ასეთ განცხადებებს. რიგი ადამიანებისა, მათ შორის ჩემი ყოფილი კოლეგები შესაშური მოტივაციით, სიჯიუტით და სიხშირით აჟღერებენ ამას. შარშანდელმა წელმა გაიარა; ვნახეთ, რომ არცერთი დღე არ გვქონია შეფერხება. იგივე იქნება წლევანდელ წელსაც. რაც შეეხება კლინიკების დავალიანებას, მთელი ამ პერიოდის განმავლობაში არამცთუ არ ყოფილა ასეთი დავალიანებები, არამედ შეგახსენებთ, რომ შარშანწინ, რიგი სადაზღვევო კომპანიების, მათგან ერთ-ერთი დავალიანების გარკვეული მენეჯმენტიც კი, სახელმწიფომ აიღო თავის თავზე, რადგან ჩვენი მოვალეობა არის სამედიცინო მოვლის, სამედიცინო დახმარების მიწოდების უწყვეტობის უზრუნველყოფა’’, - განაცხადა დავით სერგეენკომ. ზურაბ ჭიაბერაშვილის ინფორმაციით, სახელმწიფოს დავალიანება საავადმყოფოების მიმართ, ჯერ მხოლოდ 2015 წლის მდგომარეობით, 65 მილიონი ლარია. მისივე თქმით, ისევე, როგორც 2014 და 2015 წლებში, წელსაც საყოველთაო ჯანდაცვის პროგრამის ბიუჯეტი დეფიციტურია და წლის ბოლომდე მას მინიმუმ 75-80 მლნ ლარის დამატება დასჭირდება.
ინტერპრესნიუს.ჯი- http://www.interpressnews.ge/ge/sazogadoeba/388029-davith-sergeenko-nacmodzraobas-sayovelthao-jandacvis-programas-arc-sharshan-da-ar-tsels-sheferkheba-ar-hqonia.html?ar=A

პაატა იმნაძე: საქართველო კოღოს კლასიკური ქვეყანაა
„მალარიის გადამტანი კოღოები საქართველოში გვყავს და საკმაოდ დიდი რაოდენობით, მაგრამ საბედნიეროდ, მალარია არ გვაქვს. უკვე რამდენიმე წელია, რაც ადგილობრივი შემთხვევა არ გვქონია", - ამბობს დაავადებათა კონტროლის ეროვნული ცენტრის გენერალური დირექტორის მოადგილე მეცნიერების დარგში პაატა იმნაძე გაზეთ „პრაიმტაიმთან" ინტერვიუში. პაატა იმნაძის თქმით, აგვისტოში ჩატარდება კიდევ ერთი ფართომასშტაბიანი სადეზინფექციო სამუშაო ზიკას ვირუსისა და მალარიის გადამტანი კოღოების რაოდენობის შესამცირებლად. „რაც შეეხება ზიკას ვირუსის გადამტან კოღოს, მონაცემების მიხედვით, ზიკას გადამტანი კოღო პირველად 60 წლის წინ დაფიქსირდა. მას შემდეგ, 2014 წელს ვიპოვეთ შავიზღვისპირეთში, ოღონდ ძალიან ცოტა რაოდენობით და შეზღუდული ლოკაციების ადგილებზე. რადგან ზიკას ვირუსისა და მალარიის გადამტანი კოღოები იქნა აღმოჩენილი შავიზღვისპირეთში, დაწყებული სარფიდან, დამთავრებული ანაკლიამდე, ჩატარდა ძალიან ფართომასშტაბიანი სადეზინფექციო სამუშაოები, შარშანაც, წელსაც და კიდევ ერთი ტური ჩატარდება აგვისტოში, რათა შემცირდეს როგორც მალარიის, ისე ზიკას ვირუსის გადამტანი კოღო", - ამბობს პაატა იმნაძე. აქვე, პაატა იმნაძე აღნიშნავს, რომ საქართველო არის კოღოს კლასიკური ქვეყანა. მისივე თქმით, ჩვენი ქვეყნის ბუნებრივი პირობები ყოველთვის ბუნებრივი არეალი იყო კოღოსთვის. პაატა იმნაძის განცხადებით, არ არსებობს მალარიის საწინააღმდეგო აცრა. „ამ დაავადებაზე აცრა არ არსებობს. მიდის მუშაობა ვაქცინაზე, მაგრამ ისეთი ვაქცინა, რომ მალარიას ებრძოლოს, ჯერ არ არსებობს. ეგ რომ არსებობდეს, აფრიკაში მალარიისგან მილიონობით ბავშვი არ დაიღუპებოდა", - ამბობს იმნაძე.

სამეგრელოს სასწრაფო დახმარების ექიმები გადამზადდებიან
რეგიონული სასწრაფო სამედიცინო დახმარების ცენტრი, ეროვნული სასწავლო ცენტრის ბაზაზე, მედპერსონალის გადამზადებას იწყებს. ექიმების ტრენინგს დღეს საქართველოს შრომის, ჯანმრთელობისა და სოციალური დაცვის მინისტრი დავით სერგეენკო დაესწრო. მინისტრის განცხადებით, სასწრაფო სამედიცინო დახმარება სპეციფიური დარგია და პერსონალს სპეციფიური მომზადება სჭირდება. პირველ ეტაპზე, გადამზადებას გადაუდებელ დახმარებაში სამეგრელოსა და სამცხე-ჯავახეთის რეგიონის სასწრაფო დახმარების 15 ექიმი გაივლის. წლის ბოლომდე 1700 ექიმი და ექთანი გადამზადდება. „სასწრაფო დახმარების ბრიგადის მთავარი ფუნქცია გადაუდებელი მდგომარეობის მართვაა. დაიწყო გადამზადების მორიგი კურსი. ამჯერად, კურსის ამოცანა ტრავმული პაციენტების სწორი სტაბილიზაცია და შემდგომი მოვლაა. ეს არის ერთ-ერთი ყველაზე უფრო პრინციპული მიმართულება. რაიონულ სასწრაფო დახმარების ექიმებს შესაძლებლობა ექნებათ ეს მომზადება განახლებულ სასწავლო ცენტრში გაიარონ. მათთვის აქ ყველა პირობაა შექმნილი“, - აღნიშნა დავით სერგეენკომ. ჯანდაცვის სამინისტროს ინფორმაციით, სასწრაფო დახმარების მედპერსონალი ყოველწლიურად გადამზადდება. ტრენინგები რეგიონული სასწრაფო სამედიცინო დახმარების ცენტრის ორგანიზებით, ეროვნული სასწავლო ცენტრის ბაზაზე გაიმართება.
პირველი.ქომ.ჯი- http://pia.ge/show_news.php?id=72599&lang=geo	
აიპრეს.ჯი- http://www.ipress.ge/new/37879-regionuli-sastsrafo-dakhmarebis-eqimebis-gadamzadeba-daitsyo	
ინტერპრესნიუს.ჯი- http://www.interpressnews.ge/ge/sazogadoeba/388023-regionuli-sastsrafo-dakhmarebis-eqimebis-gadamzadeba-itsyeba.html?ar=A

უტენდეროდ გაცემული მილიარდ ლარზე მეტი და დაკარგული 150 მილიონი – რა ხდება სახელმწიფო შესყიდვებში?
არასამთავრობო ორგანიზაციამ „შესყიდვების მონიტორინგისა და სწავლების ცენტრმა“ 2014-2015 წლების სახელმწიფო ტენდერები შეისწავლა. ორგანიზაციის დასკვნით,  შესყიდვების ბიუჯეტის ერთი მესამედი გამარტივებული წესით შესყიდვაზე მოდის, რაც კორუფციულ რისკებს შეიცავს. რა სქემებით ხდება დღეს სახელმწიფო შესყიდვების განხორციელება და რომელ უწყებებში ფიქსირდება დარღვევები, ამ საკითხებზე არასამთავრობო ორგანიზაციის ხელმძღვანელმა გიორგი ბაჯელიძემ რადიო „კომერსანტის“ პირდაპირ ეთერში ისაუბრა. სრულად გთავაზობთ მასთან ინტერვიუს: - რა  თანხებია გამოყოფილი სახელმწიფო შესყიდვებზე ბიუჯეტიდან და დღეს როგორი სქემით ტარდება ტენდერები? -  საერთოდ, რაც მეტად ინფორმირებული იქნება საზოგადოება - უფრო გამჭვირვალე გახდება პროცესები, და ნაკლები შანსი იქნება, რომ ბიუჯეტის თანხები გაიფლანგოს, არამიზნობრივად დაიხარჯოს. რა არის შესყიდვები? ჩვენმა ორგანიზაციამ შეისწავლა ამ მიმართულებით 2014-2015 წლებში მიმდინარე პროცესები და გამოჩნდა, რომ  ქვეყნის ბიუჯეტის 30-32% არის სახელმწიფო შესყიდვები. 9 მილიარდი იყო 2015 წლის ბიუჯეტის მოცულობა და აქედან  3 მილიარდ 200 მილიონი დიახარჯა სახელმწიფო შესყიდვებში. სახელმწიფოს ხელში არის დიდი ბერკეტი,  ბიუჯეტის თანხები, რომელიც იხარჯება კონტრაქტებში,  ხელშეკრულებებში. ყველას უნდა ჰქონდეს შანსი მიიღოს დაფინანსება სახელმწიფოსგან, თუ აქ დარღვევებია და საზოგადოების გარკვეული ჯგუფები სარგებლობენ უპირატესობით და პროტექციონალიზმით, ეს ნიშნავს, რომ კონკრეტული ჯგუფები  განვითარდებიან, მეტ კონტრაქტებს  მიიღებენ და ვისაც "პატრონი" არ ყავს, ის გაკოტრდება. -  რა ხდება დღეს სახელმწიფო შესყიდვებში? - 3 მილიარდ 200 მილიონიდან, რაც არის სახელმწიფო შესყიდვების ბრუნვა,  მილიარდ ლარზე მეტი უტენდეროდ გაიცემა პირდაპირი-გამარტივებული შესყიდვების გზით, იდება კონტარქტები.  ერთი მილიარდი არის ბიუჯეტის ერთი მეცხრედი. -   ზოგადად რა შემთხვევაში გამოიყენება გამარტივებული წესი? -  სახელმწიფო შესყიდვების შესახებ კანონში არის ჩამონათვალი, რომლის დროსაც შესაძლებელია შემსყიდველმა გამოიყენოს გამარტივებული წესი: 1 გადაუდებელი აუცილებლობა; 2. „სახელმწიფო და საზოგადოებრივი მნიშვნელობის პროექტის ვადაში შეუფერხებლად ჩატარება„, რასაცს ხშირად იყენებს მთავრობა (ეს საკმაოდ მცურავი მუხლია, რომელიც, ჩემი აზრით, არ უნდა იყოს). 3 ხარისხის გაუარესება. - გამარტივებული წესის შეთანხმება ხდება შესყიდვების სააგენტოსთან? - 2015 წლის პირველ ნოემბრამდე შემსყიდველი ორგანიზაციები მთავრობის განკურგულებით ახორციელებდნენ გამარტივბეულ შესყიდვებს. რიგი მიზეზების გამო , 2015 წლის პირველი ნოემბრიდან თუ შემსყიდველს სურვილი აქვს  და აუცილებლად უნდა მოხდეს გამარტივებული შესყიდვა, პირველ რიგში უნდა მიმართოს შესყიდვების სააგენტოს, რომელმაც 3 სამუშაო დღეში უნდა  გასცეს პასუხი – ან დააკმაყოფილოს, ან ჩაეკითხოს. ამის შემდეგ ეს შემსყიდველი ორგანიზაცია  ამ დასკვნის საფუძველზე ამზადებს მთავრობაში წერილს და მიმართავს, რომ მთავრობამ თავისი განკარგულებით დაამტკიცოს, რომ ამ ორგანიზაციას აქვს შესყიდვის უფლება. გამოდის,  ჯამში 10 დღეზე მეტია საჭირო და საბოლოო ჯამში ეს ატარებს ხელოვნურ ხასიათს. - შესყიდვების სააგენტომ წარმოადგინა სტატისტიკა, რომლის მიხედვით 2015 წლის ნოემბრიდან 2016 წლის  მაისამდე შემცირებულია გამარტივებული შესყიდვები 29%-ით.  თქვენ ამ სტატისტიკის არ გჯერათ? - არ მჯერა ნამდვილად. მოვუწოდებ სახელმწიფო შესყიდვების სააგენტოს,  ციფრებით თამაშს მორჩეს, გაასაჯაროონ დეტალები – ავიღოთ 50 ათას ლარზე ზევით, რაც მოითხოვეს გამარტივებული შესყიდვა. ყველაზე თანხმობაა, სადაც ინტერესია. ეს სტატისტიკა გამოაქვეყნონ და დავეთანხმები, თუმცა ამას ვერ დადებენ.   ვურჩევდი კონტრაქტები გამოაქვეყნონ. დარწმუნებული ვარ,  ბიძინა ივანიშვილმა ეს არ იცის და არ მიაწოდეს ინფორმაცია, რასაც ვაწვდიდი მის ექსპერტებს. მას შემდეგ, რაც შესყიდვების სააგენტო მიხვდა, რომ ატვირთული კონტრაქტების ანალიზს ვაკეთებდით. დაიწყეს კონტრაქტების დამალვა. არადა ამას კანონი ავალდებულებთ.   - მიმართეთ შესყიდვების სააგენტოს? - ვერ ვხედავ ვერანაირ აზრს, რომ მივმართო. მე არ მგონია, რომ მთავრობის მიმართვასაც ჰქონდეს რაიმე აზრი. საერთოდ ყველა ქვეყანაში, ყველა დროში, ყველა მთავრობას აქვს სურვილი, რომ ჩაერიოს ტენდერებში,  მაგრამ აქ უნდა იდგეს კარგად აწყობილი სახელმწიფო შესყიდვების სააგენტო,  რომელმაც უნდა შეიმუშაოს სახელმწიფო შესყიდვების პოლიტიკა, შეიმუშავოს ზუსტი პროცედურები და ჩაატაროს მონიტორინგი. სამარცხვინოა წლიური ანგარიში, რომელიც სახელმწიფო შესყიდვების სააგენტომ 2014-2015 წლებში გამოაქვეყნა. - მთავრობისთვის პრიორიტეტია ინფრასტრუქტურა და მნიშვნელოვანი თანხები იხარჯება სწორედ ამ უწყებიდან ტენდერებში. თქვენი მონაცემებით რა ხდება რეგიონული განვითარებისა და ინფრასტრუქტურის სამინისტროში? - ხდება ზუსტად ის, რაც ხდება ყველა სამინისტროში, რაც ხდება ყველა უწყებაში და ქვეყანაში. განუკითხაობა! უნიათობა და კორუფციული გარიგებები!  ნოდარ ჯავახიშვილთან წარსულში მქონია შეხება და მის მიმართ პიროვნულად არანაირი პრეტენზია არ მაქვს.  მისი დანიშვნის შემდეგ შეინიშნება ცვლილებები უკეთესობისკენ, თუმცა ეს სისტემური პრობლემაა. კონკრეტული მაგალითი: დავით ნარმანიას მინისტრობის დროს 2014 წელს  „სახელმწიფო სამშენებლო კომპანიამ", რომელიც არის 100%–ით სახელმწიფო კომპანია, დაფუძნებული რეგიონული განვითარების სამინისტროს მიერ,  2014 წლის 14 მარტს გააფორმა ხელშეკრულება შპს „ჯენერალ ბილდინგთან" თანხით 4 მილიონ 373 740 ლარი, გამარტივებული შესყიდვის წესით. ეს არის სენაკი -ფოთი - სარფის 2–კილომეტრიან საავტომობილო მონაკვეთზე ნაპირსამაგრი სამუშაოების განხორციელება. იმისათვის, რომ გაეფორმებინა ხელშეკრულება ტენდერის გარეშე, მთავრობის დადგენილება იყო საჭირო და მთავრობამ 3 თვით ადრე მიიღო დადგენილება. ანუ მთავრობამ მიიღო გადაწყვეტილება, რომ ეს იმ დონის საკითხი იყო, რომ ტენდერი არ ჩატარებულიყო, გავიდა 3 თვე,  როდესაც 2 ტენდერის ჩატარება თავისუფლად შეიძლებოდა. მთავრობის დადგენილების გამოცემის დროს კომპანია „ჯენერალ ბილდინგი“ დაფუძნებულიც არ იყო. კომპანია დაფუძნდა ხელშეკრულების გაფორმებამდე  2 კვირით ადრე, დამფუძნებელი არის ამერიკის მოქალაქე  ზვიად წიკლაური. ამ კომპანიას მოგვიანებით კიდევ 8 მილიონი მისცეს, ჯამში 12  მილიონი ანდეს 2 კვირის დაფუძნებულ კომპანიას.  ტენდერი რომ ჩატარებულიყო, საშუალოდ 2,5 მილიონი ლარი დაიზოგებოდა. -  შესრულდა თუ არა სამუშაო,  ამის მონიტორინგს ახორციელებთ? - შეგვიძლია, მაგრამ რა აზრი აქვს?! სახელმწიფო შესყიდვების სააგენტოს ავალია მონიტორინგი, სავარაუდოდ ეს დარღვევა ნახეს კიდეც,  მაგრამ არ ამოიღეს ხმა.  მე სრული პასუხისმგებლობით ვაცხადებ, რომ  ერთი მილიარდიდან,  რომელიც გამარტივებული წესით მიდის, 90%  არ არის გამარტივებულად ჩასატარებელი და   100-150 მილიონი ლარი დაზოგვა შესაძლებელი იყო. თავად ტენდერებშიც ხარვეზებია.  50% ტენდერებისა ტარდება ისე, რომ ერთი მონაწილეა და ფასდაკლება ნულია. აქაც შეიძლება თანხები დაიზოგოს, როდესაც შესყიდვების სააგენტო კარგად მუშაობს და ამოწმებს ყველა ტენდერს, ძალიან ბევრი ამოვარდება ისეთი, რომელიც მიზნობრივი ხარჯი  არ არის. - შესყიდვების სააგენტომ ცვლილებების განხორციელება დაიწყო: იგეგმება ორეტაპიანი ტენდერების შემოღება, ამოქმედდა დახურული ბიჯები. ეს ნაბიჯები არის შედეგის მომტანი? მაგ ხალხს (მენეჯმენტს ვგულისხმობ) საერთოდ წარმოდგენა არ აქვს სად არიან ან შეგნებულად არ ხდება ზუსტი პროცედურების გაწერა. ზოგადად შესყიდვების სააგენტოში კვალიფიციური სტაფი  მუშაობს. 2011 წელს ნაციონალური მოძრაობის მთავრობამ გადადგა ნაბიჯი,  როდესაც შესყიდვების ელექტრონული ვერსია შექმნა. ამას დახვეწა ჭირდებოდა და დღეს ვხედავთ, რომ უკან გადადგეს ნაბიჯი, კონტრაქტების მოპარვა დაიწყეს. ტურიზმის დეპარტამენტში ჩაიხედოს შესყიდვების სააგენტომ. „დიჯითალ 1"-ს  4 მილიონ ლარზე გაუფორმეს  ხელშეკრულება გამარტივებული წესით, მთავრობის  განკარგულებიდან 3 თვეში, როდესაც ტენდერის ჩატარებას ერთი კვირა სჭირდება.  მთავრობამ მიიღო დადგენილება და 3 თვის მერე აფორმებენ. როდესაც საუბარია 3-4 ათას ლარიან შესყიდვებზე, აქ პრინციპულები არიან.  მთავრობის ადმინისტრაციაც  მალავს კონტრაქტებს, რომ გახსნან კონტარქტები, აღმოჩნდება, რომ ბევრი ფულია წასული საეჭვოდ. ჯანდაცვის მინისტრმა  მილიონ 700 ათასი ლარის მანქანები შეიძინა  მეორე მინისტრისგან ჩვენი ფულით, საუბარია სპორტის მინისტრზე ტარიელ ხეჩიკაშვილზე. ხეჩიკაშვილი არის „იბერია ავტოს" მფლობელი, ის  დღემდე არ გამოსულა ამ კომპანიიდან,  წილის მმართველად არის მისი ძმა. თებერვალში იყო მთავრობის განკარგულება, სექტემბერში ჩაასწორეს და მთავრობის განკარგულებიდან ერთი წლის მერე გააფორმეს ხელშეკრულება სპორტის მინისტრის კომპანიასთან. მილიონ 700 ათასი ლარი უტენდეროდ! ეს დევს სახელმწიფო შესყიდვების საიტზე. „გლობალ ალიანს ჰელს ჯგუფია", რომელსაც ჯანდაცვის სამინისტრომ გაუფორმა ხელშეკრულება რამდენიმე ასეულ ათას დოლარზე, ეს ხდება 2015 წელს.  ევროპის საიტები იყო აჭრელებული,  რადგან ეს კომპანია 7 თვის დაფუძნებულია და ყველას უკვირდა, როგორ ენდო მას მთავრობა. მოგვიანებით "საპარტნირო ფონდმა" ისევ ამ კომპანიასთან გააფორმა ხელშეკრულება. ჯანდაცვის სამინისტროს სოციალური მომსახურების სააგენტომ მიიღო 2015 წელს აპრილში დადგენილება, რომ ძალიან სასწრაფოდ არის საჭირო კრიზისულ მდგომარეობაში მყოფი და მზრუნველობამოკლებული ბავშვების დახმარება.  ოქტომბერ- ნოემბერში დებენ ხელშეკრულებას  ტენდერის გარეშე ერთი თვის გახსნილ კომპანიასთან 900 ათას ლარზე.  დამფუძნებელია ეკა გამყრელიძე. შემდეგ ეს ეკა გამყრელიძე გამოდის ამ კომპანიიდან, აფუძნებს ახალს შპს „ლაქს" და შემდეგ ამ კომპანიასთანაც აფორმებენ ხელშეკრულებას. - რამდენიმეთვიანი პაუზის აღება რატომ ხდება თუ თავიდანვე არის მიზნობრიობა, რომ კონკრეტულ კომპანიასთან გაფორმდეს ხელშეკრულება? - რატომ გრძელდება თვეები? ეს არის თავმოუბმელობა, უნიათობა, უტვინობა, და პლიუს ამას ემატება კომერციული ინტერესი იმ შემსყიდველი ორგანიზაციების და ბიზნეს გარიგებები. ამ სფეროში რეფორმის ჩატარება აუცილებელია და ჩვენი ორგანიზაცია მზად არის იმუშაოს ამ საკითხზე.
--- 

11.07.2016	
მედიასაშუალება: http://commersant.ge/index.php?m=5&news_id=39137&cat_id=7

საქართველოს სუიციდის პრევენციის სახელმწიფო პოლიტიკა არ აქვს
მსოფლიო ჯანდაცვის ორგანიზაცია სუიციდსა და მის პრევენციას მსოფლიოს ერთ-ერთი ყველაზე დიდ გამოწვევად მიიჩნევს. ორგანიზაციის მონაცემებით, წელიწადში დაახლოებით 800 ათასი ადამიანი იღუპება სუიციდის შედეგად, რომელთა დიდი ნაწილი 15-დან 29 წლამდე ასაკობრივ ჯგუფშია.  სტასტიტიკის მიხედვით, სუიციდის შემთხვევათა 75% მცირე და დაბალშემოსავლიან ქვეყნებში ხდება. სწორედ ამიტომ მსოფლიო ჯანდაცვის ორგანიზაციის მთავარი რეკომენდაცია ქვეყნებისადმი ამ მიმართულებით სახელმწიფო პოლიტიკის შემუშავებაა. ჯანდაცვის მსოფლიო ორგანიზაციას მიაჩნია, რომ სუიციდის პრევენცია შესაძლებელია და არსებობს გარკვეული გზები ამის მისაღწევად. მათ შორისაა ხელმისაწვდომობის შეზღუდვა გარკვეულ მედიკამენტებზე, ცეცხლსასროლ იარაღზე, პესტიციდებზე; სპეციალური პოლიტიკა ალკოჰოლთან მიმართებით, ალკოჰოლის ზიანის შემცირება; ადრეული გამოვლინება და მკურნალობა იმ ადამიანების, რომლებსაც აქვთ მიდრეკილება მსგავსი ქცევებისადმი; მედიაში პასუხისმგებლიანი გაშუქება; არასპეციალიზებული სამედიცინო პერსონალის გადამზადება სუიციდური ქცევების მენეჯმენტში და ა.შ. თვითმკვლელობების ზრდის შეჩერება ევროკავშირის სამმა ქვეყანამ -შვედეთმა, ფინეთმა და ავსტრიამ უკვე მოახერხა, რასაც ფსიქიატრები ამ სახელმწიფოების მთავრობების მიერ, დროულად გატარებული სოციალური პროგრამებით ხსნიან. გახშირებული სუიციდის პრობლემა დგას იაპონიაშიც, რომლის მთავრობაც სხვადასხვა მეთოდით ცდილობს მასთან ბრძოლას. მიუხედავად ჯანდაცვის ორგანიზაციის რეკომენდაციებისა, მსოფლიოში ჯერ კიდევ ბევრი ქვეყანა არსებობს, რომლებსაც სუიციდის პრევენციის კუთხით სახელმწიფო პოლიტიკა არ გააჩნიათ და მათ შორის ერთ-ერთი საქართველოა. საქართველოში სუიციდის პრევენციის მცდელობები არსებობს, თუმცა, მას კონკრეტულ უწყებებში ლოკალური ხასიათი აქვს და მასშტაბური არ არის, ქვეყანაში კი თვითმკვლელობების, განსაკუთრებით კი ახალგაზრდებს შორის, საკმაოდ ხშირი შემთხვევები ფიქსირდება. ჯანდაცვის მსოფლიო ორგანიზაციის მონაცემებით (2012 წ.), საქართველოში სუიდიცის შემთხვევები უფრო ხშირად ხდება, ვიდრე აზერბაიჯანსა და სომხეთში. თუმცა, სხვა მეზობელ ქვეყნებს, თურქეთსა და რუსეთს ამ მიმართულებით ბევრად ცუდი მონაცემები აქვთ. შინაგან საქმეთა სამინისტროს დანაშაულის სტატისტიკის მიხედვით, 2014 წელს თვითმკვლელობამდე მიყვანის მუხლით 334 საქმეა აღძრული (ძირითად შემთხვევებში სუიციდის დროს სწორედ ამ მუხლით იწყება გამოძიება), 2015 წელს კი სტატისტიკა დაახლოებით 18%-ით არის გაზრდილი და ამ მუხლით 395 საქმეა აღძრული. რაც შეეხება წლევანდელი წლის მონაცემებს, მხოლოდ იანვარში თვითმკვლელობამდე მიყვანის მუხლით 106 საქმეა აღძრული, რაც წინა წლის შესაბამისი პერიოდის მონაცემზე დაახლოებით 43%-ით მეტია (2015 წლის იანვარში 74 შემთხვევა ფიქსირდება). აღნიშნული მუხლი ითვალისწინებს სასჯელს როგორც თვითმკვლელობამდე, ასევე თვითმკვლელობის მცდელობამდე მიყვანისთვის. თვითმკვლელობები იმდენად გახშირდა, რომ ამ პრობლემაზე  აქცენტი წლევანდელ სააღდგომო ეპისტოლეში საქართველოს პატრიარქმაც გააკეთა. როგორც ილია მეორე ეპისტოლეში აღნიშნავდა, ბოლო დროს თვითმკვლელობის ფაქტები განსაკუთრებით გახშირდა გარდამავალი ასაკის ახალგაზრდებს შორის.  „მათში ემოციური ფონი გაძლიერებულია. ამასთან, გარემოს შეცნობისა და ძიების პროცესი მიმდინარეობს, რასაც შეიძლება არასწორი მიმართულება მიეცეს. ამიტომაც, ჩვენს გოგონებსა და ვაჟებს ამ პერიოდში მშობლებისაგან მეტი ყურადღება სჭირდებათ.  მართალია, ეკონომიკურმა გაჭირვებამ დედაც და მამაც აიძულა, რომ ლუკმა-პურის საშოვნელად მთელი დღე სახლის გარეთ დაჰყონ, მაგრამ შვილზე მზრუნველობა უმთავრესია და აქ როგორც ქალის, ისე მამაკაცის, პასუხისმგებლობა თანაბარია. მოზარდებისათვის ყურადღების მიქცევა მკაცრ მოპყრობას არ გულისხმობს. პირიქით, ეს ისეთი ასაკია, როდესაც თქვენ, მშობლები, მათ მეგობრად უნდა ექცეთ, მეტი სითბო აჩვენოთ, დაინტერესდეთ მათი მიზნებით, ცხოვრების წესით, სამეგობრო წრით, რომ თანამდგომად მიგიღონ და გულახდილნი გახდნენ. ეს თქვენთვისაც აუცილებელია და მათთვისაც“,- ნათქვამი იყო პატრიარქის ეპისტოლეში. „კომერსანტი“ სუიციდის პრობლემაზე უკვე წლებია წერს და ხელისუფლებას კონკრეტული ნაბიჯების გადადგმისკენ მოუწოდებს. ნებისმიერი ცივილიზებული სახელმწიფო თვითმკვლელობების გახშირებულ ფაქტებზე რეაგირებას ახდენს სათანადო ზომებსაც მიმართავს. საქართველოში კი ხელისუფლების წარმომადგენლები ამ საკითხზე საუბრისას ყველაზე ხშირად პასუხისმგებლობას მედიას შეახსენებენ. მაგალითად, გასულ წელს პარლამენტის ჯანდაცვის კომიტეტის ხელმძღვანელი დიმიტრი ხუნდაძე აცხადებდა, რომ მედიაში სუიციდის გაშუქების შემთხვევები უნდა შეიზღუდოს. ხუნდაძე აცხადებდა, რომ ეს არის ადამიანის განსაკუთრებული ფსიქიკური მდგომარეობა, რომელიც საინფორმაციო პროპაგანდის შედეგად, შესაძლოა, დასაშვები და მაპროვოცირებელი გახდეს სხვისთვისაც. ხუნდაძე აცხადებდა, რომ ამ პრობლემას მედიასაშუალებები ვერ მოაგვარებენ და ამაზე სახელმწიფომ უნდა იზრუნოს ყველა მიმართულებით. ამ განცხადებიდან წელიწადზე მეტია გასული, ამიტომ "კომერსანტს" სურდა, თავად დეპუტატისგან მოესმინა, რა გაკეთდა ერთი წლის განმავლობაში ამ სიტუაციის გამოსასწორებლად ხელისუფლების მხრიდან, თუმცა, დიმიტრი ხუნდაძესთან დაკავშირება ვერ მოხერხდა.  რადგან ყურადღება სუიციდების მოხშირებაზე ილია მეორემაც გაამახვილა, „კომერსანტი“ საპატრიარქოსაც დაუკავშირდა და იკითხა, მოწოდებების გარდა დგას თუ არა ნაბიჯებს საქართველოს საპატრიარქო ვითარების გამოსასწორებლად. როგორც „კომერსანტს“ პატრიარქის მდივანმა მიქაელ ბოტკოველმა განუცხადა, საპატრიარქოში არსებობს მოძღვრის ინსტიტუტი, რომელსაც შეუძლია სატელეფონოდ, ან საჭიროების შემთხვევაში პირისპირ, დაელაპარაკოს ნებისმიერ მსურველს, მათ შორის სუციდისკენ მიდრეკილ ადამიანებს, მოისმინოს მათი პრობლემები და დაეხმაროს გადაფიქრებაში. „რაც შეეხება სასწავლო დაწესებულებებს, იქ შესვლის უფლება სასულიერო პირებს არ გვაქვს და არ გაგვაჩნია შესაძლებლობა რაიმე ტიპის საუბრები ჩავატაროთ. რამდენიმე დღის წინ შევესწარი ასეთ შემთხვევას, უწმინდესმა უთხრა ერთ-ერთ სტუმარს, რომელიც მასთან იმყოფებოდა: თუ ასეთი შემთხვევა გაიგოთ, აუცილებლად მოიყვანეთ ჩემთან ასეთი ადამიანიო. იქნებ, მას შევაგონო რამეო... სხვა არ ვიცი, რა მექანიზმი უნდა გამოვიყენოთ?!“,- აცხადებს მიქაელ ბოტკოველი. მისივე თქმით, ერთადერთი გამოსავალი ისაა, რომ როდესაც ადამიანები ხედავენ, რომ მათი ახლობელი შეიცვალა, მიდრეკილება აქვს დეპრესიისკენ და სუიციდისკენ, მიმართონ ან მოძღვარს, ან ფსიქოლოგს და შესაბამისი დახმარება გაუწიონ. „არ ვიცი, ეკლესიამ რა უნდა გააკეთოს გარდა იმისა, რაც ეპისტოლეში იყო ნათქვამი“,- ამბობს პატრიარქის მდივანი. „კომერსანტი“ ამ საკითხზე საპარლამენტო უმრავლესობის წევრების აზრითაც დაინტერესდა. დეპუტატი გუგული მაღრაძე აღიარებს, რომ კონკრეტულად სუიციდის პრევენციისკენ მიმართული პოლიტიკა საქართველოში არ არსებობს, თუმცა, მისი თქმით, ამის პრაქტიკა არც სხვა ქვეყნებში არ არის. „არსებობს სპეციალური სამსახურები სხვადასხვა დაწესებულებაში, მაგალითად შსს-ში, თავდაცვის სამინისტროში, განათლების სამინისტროში და ა.შ. თუ არის შემთხვევა, რომ ადამიანს აქვს ფსიქოლოგიური პრობლემები, სუიციდის მცდელობა და სხვა, ასეთ შემთხვევებში ფსიქოლოგები ერთვებიან საქმეში. ფსიქოლოგი ყველა სკოლას არ ჰყავს, მაგრამ არსებობს ფსიქოლოგიური სამსახური, რომელსაც შესაბამის დროს მიმართავენ. როდესაც ფიქსირდება საეჭვო შემთხვევა ბავშვზე მისი ქცევებიდან, ოჯახური მდგომარეობიდან გამომდინარე, ეგზავნებათ ამ ბავშვის შესახებ ინფორმაცია ამ სამსახურებს“,- აცხადებს გუგული მაღრაძე. ამასთან, დეპუტატი მიიჩნევს, რომ თვითმკვლელობებს რაიმე გლობალური მიზეზი არ აქვს და ის ინდივიდუალური შემთხვევებია. პარლამენტის წევრი აღნიშნავს, რომ საქართველოში არ არის ის ეკონომიკური მდგომარეობა, რომ ამის გამო ადამიანები თავს იკლავდნენ. „ეკონომიკურ პრობლემებზე მე ვერაფერს ვიტყვი, მე ვერ ვიტყვი, რომ ამის გამო ხდება თვთკვლელობები. უახლესი მონაცემები ცხადყოფს, რომ დაბალი შემოსავლებიდან საშუალო შემოსავლის ქვეყნების რიცხვში გადავინაცვლეთ. მიუხედავად იმისა, რომ 2%-3% არის მართლაც  უკიდურესად გაჭირვებული ადამიანი, სუიციდს მაინც სხვა ფაქტორები განაპირობებს. იმის გამო, რომ ადამიანს შია და ბავშვებს საჭმელი ვერ მიუტანა, ასეთი რამის გამო თვითმკვლელობები არ ხდება“,- აცხადებს გუგული მაღრაძე. რაც შეეხება სუიციდის შემთხვევებს ვალებისა და აზარტული თამაშების გამო, დეპუტატი ამბობს, რომ მსგავსი შემთხვევები საქართველოშიც და სხვა ქვეყნებშიც ხდება და სწორედ ამ მიზნით ხელისუფლება ონლაინ კაზინოების გარკვეულ ჩარჩოებში მოქცევას აპირებს. მისი თქმით, საჭიროა, გამკაცრდეს კონტროლი ჩვეულებრივ კაზინოებშიც. როგორც გუგული მაღრაძე ამბობს, სუიციდის შემთხვევების თავიდან აცილების მიზნით საჭიროა, მასწავლებლების, სკოლის მანდატურების, უბნის ინსპექტორების აქტიურობა და ოჯახში ძალადობის შემთხვევებში ჩართულობა. „თუ შესაძლებლობა გვექნება, ამჟამად ამის საშუალება ბიუჯეტს ნამდვილად არ აქვს, შესაძლოა, ცალკე გამოიყოს ის სოციალური მუშაკები, რომლებიც ამ მიმართულებით იმუშავებენ ბავშვებთან. ამასთან, ჩვენ ოჯახური ძალადობის კანონმდებლობაში ჩავდეთ ბავშვის ინტერესების უგულებელყოფის მუხლი, როგორც ერთ-ერთი ფაქტორი. როცა ბავშვის ინტერესებს არ ითვალისწინებენ, ამ დროს მნიშვნელოვანია სკოლის მასწავლებლების, მანდატურების, უბნის ინსპექტორების როლი და ა.შ. ამ პროფესიის ადამიანებს მუდმივად უტარდებათ ტრენინგები ამასთან დაკავშირებით. საზოგადოებრივი კულტურის აწევაა საჭირო, რომ ადამიანებმა მიაქციონ სათანადო ყურადღება მსგავს შემთხვევებს“,- აცხადებს გუგული მაღრაძე. ყველაფერთან ერთად, დეპუტატი ფიქრობს, რომ აუცილებელია, ხელმისაწვდომი იყოს ფსიქოლოგის მომსახურებაც, რომელიც დღეს საკმაოდ ძვირი ღირს და ადამიანებს ამ მიმართულებაზე ხელი არ მიუწვდებათ. კითხვაზე, არსებობს თუ არა სახელმწიფო ცხელი ხაზი, რომელზე დარეკვის შესაძლებლობაც სუიციდისკენ მიდრეკილ ადამიანებს შეეძლებათ, დეპუტატი ამბობს, რომ არსებობს სახელმწიფო ცხელი ხაზი ტრეფიკინგზე და ოჯახში ძალადობაზე; სუიციდისკენ მიდრეკილი ადამიანების სატელეფონო მომსახურება კი ერთ-ერთ არასამთავრობო ორგანიზაციას აქვს, რომელსაც საერთაშორისო ორგანიზაცია აფინანსებს. თუმცა, აშკარაა, რომ ამ ცხელი ხაზის ცნობადობა დაბალია. როგორც გუგული მაღრაძე ამბობს, ცნობადობის ასამაღლებლად სატელევიზიო რეკლამაა საჭირო, რომელიც საქართველოში უძვირესია. „სოციალური რეკლამა უფრო მეტი უნდა გავიდეს მედიასაშუალებებში, ტელევიზიები კი ყოველთვის ცდილობენ თავის არიდებას. საზოგადოებრივი ზეწოლაც უნდა გაძლიერდეს, უნდა ითხოვდეს საზოგადოება ამ ყველაფერს მედიისგან“,- აცხადებს დეპუტატი.

გოგი ხუციშვილი: "სამედიცინო სადაზღვევო კომპანიები იქმნება იმ გეგმით, რომ სახელმწიფო თანხებს მიითვისებს და გამდიდრდება!"
არასამთავრობო ორგანიზაცია "სოლიდარობა ექიმებს - მედიკოსთა ლიგის" ხელმძღვანელი, გოგი ხუციშვილი, სამედიცინო სფეროში არსებულ მაქინაციებზე ალაპარაკდა. მისი თქმით, ხელისუფლებაში მოსულ "ოცნებას" არაფერი გაუკეთებია იმისთვის, რომ სახელმწიფოსგან მოსახლეობის სამკურნალოდ გამოყოფილი თანხები მხოლოდ პაციენტების ჯანმრთელობას მოხმარებოდა და გზაში სადაზღვევო კომპანიებს არ აეორთქლებინათ. გოგი ხუციშვილი: "საქართველოში ჯანდაცვის სისტემის ნგრევა ათწლეულების წინათ დაიწყო. სააკაშვილის დროს ჯანდაცვის სისტემა კერძო მფლობელობაში გადავიდა, მაგრამ ბოლომდე რაც უნდოდათ, იმის გაკეთება ვერ მოასწრეს. სამაგიეროდ, ეს "საქმე" "ოცნების" ხელისუფლებამ დააგვირგვინა." - მინისტრ სერგეენკოს ბიძინა ივანიშვილი და ხალხი ძალიან აფასებს. ის ყველაზე წარმატებულ მინისტრად მიიჩნევა. საყოველთაო დაზღვევა სწორედ მიდი დამსახურებაა და ეს არაფერია? - დიახ, არაფერია და აგიხსნით, რატომაც ვერ დავმალავ და სააკაშვილის დროსაც იყო მსგავსი სიკეთეები. სანდრა რულოვსს უფასო სკრინინგ ცენტრი ჰქონდა, არიგებდა წამლებს და ა.შ., მაგრამ ექიმების სანდრას კმაყოფილებიც არ იყვნენ და ახლა სერგეენკოს მადლიერებიც არ არიან, რადგან მათ კარგად იციან, ეს ყველაფერი როგორც არის მოწყობილი. დღეს ფუნქციონირებს 14 სადაზღვევო კომპანია: "პე-ეს-პე", "ონისანი", "ჯი-პი-აი ჰოლდინგი", "კონტებური", "ირაო", "სტანდარტ დაზღვევა საქართველო", "არდი", "ქართუ", "ალფა", "იმედი ელი", "ალდაგი ბი-სი-აი", "აისი ჯგუფი", "საყოველთაო დაზღვევა" და თურქული სადაზღვევო კომპანია "კაბმრა".
http://mediamonitoring.ge/mms/includes/image.php?id=3763900&name=12.07.2016+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge

რევმატოიდული ართრიტით დაავადებულ პაციენტთა მხარდასაჭერად ცოცხალი ჯაჭვი მოეწყო
თბილისში „რევმატოიდული ართრიტით დაავადებულ პაციენტთა კავშირის“ წევრებმა გამართეს. პაციენტების სურვილია, საზოგადოების თითოეულ წევრს მიაწვდინონ მნიშვნელოვანი გზავნილი "ყველაფერი ჩვენს ხელშია”. ისინი ხელისუფლებას სრულწლოვანი მოქალაქეებისთვის რევმატოიდული ართრიტის მკურნალობის დაფინანსებას სთხოვენ. ონლაინ პეტიციის შედეგად შეგროვებული ხელმოწერებით, შესაბამისი განცხადებით აქციის მონაწილეებმა ჯანდაცვის სამინისტროსა და თბილისის საკრებულოს მიმართეს. აქციის მიზანს წარმოადგენს საზოგადოების ინფორმირებულობის გაზრდა და ცნობადობის ამაღლება მძიმე დაავადების, - რევმატოიდული ართრიტის შესახებ, რათა მოხდეს დროული დიაგნოსტიკა და ადეკვატური თერაპიის ხელმისაწვდომობის უზრუნველყოფა. ღონისძიებაში მონაწილეობა ნებისმიერ მსურველს შეეძლო და ცოცხალ ჯაჭვში ჩართულობით მხარი დაეჭირა რევმატოიდული ართრიტით დაავადებული პაციენტებისთვის, - "ჯანმრთელი სახსრები - ეს მიღწევადია". ღონისძიების საკომუნიკაციო კომოპანია "ჯეპრამ" უზრუნველყო.

ივნისის თვეში საბავშვო აფთიაქი 3 ლარით გაიაფდა
არასამათავრობო ორგანიზაცია ჯანდაცვის პლატფორმა ფარმა მონიტორის ფარგლებში ფანასკერტელის აფთიაქებში შემავალი ჯგუფის – საბავშვო აფთიაქის მაისის თვის მონაცემებს აქვეყნებს. ორგანიზაციამ კვლევის ფარგლებში შეისწავლა ბავშვის აფთიაქისათვის საჭირო მედიკამენტების მინიმალური სია და მათი ფასი, რომელიც ივნისის თვეში დაფიქსირდა, 4 წამყვან სააფთიაქო ქსელში გადაამოწმა. კვლევის შედეგად დადგინდა, რომ ივნისის თვეში შემცირდა რამდენიმე მედიკამენტის ფასი, რამაც საერთო ჯამში აფთიაქის ღირებულება 96 ლარიდან 93 ლარამდე შემცირა. უფრო კონკრეტულად კი ფასი შემცირდა შემდეგ მედიკამენტებზე: თურმანიძის მალამო მაისის თვეში 5.88 ლარი ღირდა ივნისში კი მისი ფასი 4.90 ლარი იყო; 5 თეთრით შემცირდა რეჰიდრონ ოპტიმის ფასი და 26 ლარის ნაცვლად ივნისში ის 25.95 ლარი ღირდა. ოტიპაქსის ფასი 7.20 ლარიდან 6. 95 ლარამდე შემცირდა. ალბუციდი 1.20 ლარის ნაცვლად 0.95 ლარი ღირდა, ხოლო დრამინას შეძენა 5.60 ლარის ნაცვლად უკვე 3.50 ლარად იყო შესაძლებელი. თუ როგორ შემცირდა საერთო ჯამში მედიკამენტებისა და მოვლის საშუალებების ჯამური ფასი, ეს კარგად ჩანს ინფოგრაფიკაში, რაც შეეხება კონკრეტული მედიკამენტების სიას და ფასს, შეგიძლიათ იხილოთ ცხრილის სახით. არასამთავრობო ორგანიზაცია ჯანდაცვის პლატფორმა აგრძელებს ფანასკერტელის აფთიაქში შემავალი მედიკამენტების ფასის ცვლილების შესწავლას და მუდმივ რეჟიმში განახლებადი ინფორმაციის დაინტერესებული პირებისთვის, მოსახლეობისთვის მიწოდებას.

ივნისის თვეში ჩვილის აფთიაქი მცირედით გაძვირდა
არასამათავრობო ორგანიზაცია ჯანდაცვის პლატფორმა ფარმა მონიტორის ფარგლებში ფანასკერტელის აფთიაქებში შემავალი მედიკამენტების სიისა და ფასების ივნისის თვის მონაცემებს აქვეყნებს. ორგანიზაციამ შეისწავლა ჩვილის აფთიაქში შემავალი აქსესუარების, მოვლის საშუალებების და მედიკამენტების საშუალო ფასი, რომელიც ივნისის თვეში 4 წამყვან სააფთიაქო ქსელში დაფიქსირდა. კვლევის შედეგად დადგინდა, რომ მაისთან შედარებით ივნისში ჩვილის აფთიაქში შემავალი მედიკამენტების ფასი გაიზარდა 2%-ით და შეადგინა 154.31 ლარი. გაზრდილია ფასი აქსესუარებზე, შემცირებულია ფასი მოვლის ზოგიერთ საშუალებაზე, რაც კარგად ჩანს ინფოგრაფიკაში. არასამთავრობო ორგანიზაცია ჯანდაცვის პლატფორმა უახლოეს მომავალში გამოაქვეყნებს ფანასკერტელის აფთიაქში შემავალი საბავშვო, პირველადი დახმარების, ოჯახის, ოფისის, ტურისტის, აგარაკის, მძღოლის აფთიაქში შემავალი მედიკამენტების სიასა და ფასებს, რომელიც ფარმაცევტულ ბაზარზე ივნისის თვეში დაფიქსირდა. შეგახსენებთ, ჯანდაცვის პლატფორმა უკვე 4 თვეა სწავლობს სხვადასხვა სეგმენტის მომხმარებლისათვის საჭირო და რეკომენდებული მედიკამენტების სიასა და მათ ფასს. მონაცემები მოწმდება 4 წამყვან სააფთიაქო ქსელში არსებულ ფასებს და მიღებული საშუალო ფასი დარდება წინა თვის მონაცემებს. უფრო დეტალურად კი მედიკამენტების ფასი შეგიძლიათ იხილოთ ცხრილის სახით.

